
-------------- 2018 թվականի N------Ա
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԴԵՊԱՐՏԱՄԵՆՏ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ ՄԱՍԻՆ
Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասով սահմանված դրույթները` Հայաստանի Հանրապետության կառավարությունը  որոշում է. 
1. Անշարժ գույքի կադաստրի կոմիտեի աշխատակազմին ամրացված՝ Վեդի քաղաքի Թումանյան փողոցի թիվ 5 (նախկին Թումանյան 3)  հասցեում գտնվող վարչական շենքը՝ 258.7 քառ. մետր մակերեսով, հողամասը՝ 0,0673 հա մակերեսով,  7873218 հազ. դրամ հաշվեկշռային արժեքով հետ վերցնել անշարժ գույքի կադաստրի կոմիտեի աշխատակազմից և այն ամրացնել «Հայաստանի Հանրա​պետության քննչական կոմիտեի դեպարտամենտ» պետական կառավարչական հիմնարկին:

2. Հանձնարարել անշարժ գույքի կադաստրի կոմիտեի նախագահին և առաջարկել Հայաստանի Հանրապետության քննչական կոմիտեի նախագահին` սույն որոշումն ուժի մեջ մտնելուց հետո եռամսյա ժամկետում, Հայաստանի Հանրապետության օրենսդրությամբ սահմանված կարգով, ապահովել սույն որոշման 1-ին կետում նշված տարածքի հանձնման-ընդունման աշխա​տանքների կատարումը՝ դրանց հետ կապված ծախսերն իրականացնելով «Հայաստանի Հանրա​պետության քննչական կոմիտեի դեպարտամենտ» պետական կառավարչական հիմնարկի միջոցների հաշվին:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

                ՎԱՐՉԱՊԵՏ                                                              Ն.ՓԱՇԻՆՅԱՆ
                         2018 թ. մայիսի  ____
                              Երևան
ՀԻՄՆԱՎՈՐՈՒՄ
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի
1. Ընթացիկ իրավիճակը և իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է այն հանգամանքով, որ 2014 թվականից՝ Հայաստանի Հանրապետության քննչական կոմիտեի (այսուհետ՝ Կոմիտե) ստեղծումից հետո, առ այսօր Կոմիտեի՝ Արարատի մարզային քննչական վարչության Վեդիի քննչական բաժինը տեղակայված է Հայաստանի Հանրապետության ոստիկանության Արարատի բաժնի շենքում՝ Չարենցի թիվ 1 հասցեում:
Նկատի ունենալով, այն հանգամանքը, որ Վեդիի քննչական բաժինն առանձին միավոր է, ուստի աշխատանքների բնականոն գործունեությունն ապահովելու նպատակով անհրաժեշտություն է առաջանում վերոնշյալ հասցեում գտնվող շենքի Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին ամրացված՝ Վեդի քաղաքի Թումանյան փողոցի թիվ 5 (նախկին Թումանյան 3) հասցեում գտնվող «Վեդի» սպասարկման գրասենյակի վարչական շենքը՝ 258,7 քառ. մետր մակերեսով (0,0673 հեկտար) հետ վերցնել և այն ամրացնել «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին:

Նախագծի ընդունման արդյունքում հնարավոր կլինի բարելավել տարածքային ստորաբաժանման աշխատանքային պայմանները, կստեղծվի առավել նպաստավոր միջավայր և պայմաններ՝ մինչդատական վարույթի ընթացքում դատավարության մասնակիցների մասնակցությամբ քննչական գործողություններն իրականացնելու համար, արդյունավետ կկազմակերպվի քննչական գործողությունների իրականացումը: Միաժամանակ, կապահովվի իրեղեն ապացույցների պահպանումը, որը ներկայիս պայմաններում առաջացնում է որոշակի խնդիրներ՝ կապված շենքային (տարածքային) մակերեսի հետ: 
Հարկ է նշել, որ սույն թվականի մայիս 3-ին (01/22/4218-18 գր.) Կոմիտեն համապատասխան հարցում էր ուղարկել Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին՝ Վեդի քաղաքի Թումանյան փողոցի թիվ 3 հասցեում գտնվող անշարժ գույքի կադաստրի կոմիտեի աշխատակազմի Վեդու տարածքային ստորաբաժանման վարչական շենքը` Հայաստանի Հանրապետության  քննչական կոմիտեին տրամադրելու վերաբերյալ: 

2018 թվականի մայիսի 15-ին  ստացվել է պատասխան (ՄՍ/13/2819-18) գրություն, ըստ որի անշարժ գույքի կադաստրի կոմիտեն տվել է իր համաձայնությունը՝ Վեդի քաղաքի Թումանյան փողոցի թիվ 3 հասցեում գտնվող Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմի «Վեդի» սպասարկման գրասենյակի վարչական շենքը Հայաստանի Հանրապետության քննչական կոմիտեին տրամադրելու վերաբերյալ:

2018 թվականի մայիսի 24-ին ստացվել է Արարատի մարզի Վեդի համայնքի ղեկավարի թիվ 235 գրությունն, ըստ որի համայնքապետարանը չի առարկում, որ համայնքային սեփականություն հանդիսացող ք.Վեդի, Թումանյան 6 հասցեում գտնվող վարչական շենքի առաջին հարկի 62,05 քմ ընդհանուր մակերեսով աշխատասենյակները տրամադրվի ՀՀ ԿԱ անշարժ գույքի կադաստրի պետական կոմիտեին՝ սպասարկման գրասենյակի աշխատանքները կազմակերպելու համար:   
Վերը նշված հասցեում գտնվող շինության մի մասը Հայաստանի Հանրապետության կառավարության 2013 թվականի դեկտեմբերի 5-ի թիվ 1368-Ա որոշմամբ ամրացվել է «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին (1-ին հարկից 119.50 քառ. մետր մակերես):
2. Առաջարկվող կարգավորման բնույթը.
Վերոնշյալ նախագծով առաջարկվում է անշարժ գույքի կադաստրի կոմիտեին ամրացված՝ Հայաստանի Հանրապետության Վեդի քաղաքի Թումանյան փողոցի թիվ 5 (նախկին Թումանյան 3) հասցեում գտնվող՝ 258.7 քառ. մետր մակերեսով, հողամասը՝ 0,0673 հա մակերեսով,  7873218 հազ. դրամ հաշվեկշռային արժեքով ամրացնել Կոմիտեին, որտեղ կտեղակայվի Կոմիտեի՝ Արարատի մարզային քննչական վարչության Վեդիի քննչական բաժինը: 
3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
Նախագիծը մշակվել է Կոմիտեի կողմից:
4. Ակնկալվող արդյունքը.
Նախագծի ընդունման արդյունքում Հայաստանի Հանրապետության Վեդի քաղաքի Թումանյան փողոցի թիվ 5 (նախկին Թումանյան 3) հասցեում գտնվող՝ 258.7 քառ. մետր մակերեսով, հողամասը՝ 0,0673 հա մակերեսով,  7873218 հազ. դրամ հաշվեկշռային արժեքով վարչական շենքում կտեղակայվի Կոմիտեի՝ Արարատի մարզային քննչական վարչության Վեդիի  քննչական բաժինը: 

ՀՀ ՔՆՆՉԱԿԱՆ ԿՈՄԻՏԵ

ՏԵՂԵԿԱՆՔ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտության առկայության կամ բացակայության մասին
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:
ՏԵՂԵԿԱՆՔ

«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացման կամ նվազեցման մասին
«Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին գույք ամրացնելու  մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՀՀ ՔՆՆՉԱԿԱՆ ԿՈՄԻՏԵ
